
José Manuel Figueroa Vila, Voceiro do Grupo Municipal do Partido Popular no Concello de Vigo propón, para o seu debate en sesión plenaria, a seguinte:

MOCIÓN

O actual goberno popular da Xunta de Galicia vén de deixar ás claras a prioridade absoluta que a construción da nova depuradora de Vigo ten na súa axenda política. 

De feito, o Conselleiro de Medio Ambiente, Territorio e Infraestruturas presentou ahí uns días dúas propostas á Ministra de Medio Ambiente para desfacer o entorto deixado polo bipartito da anterior Xunta respecto deste proxecto.

Unha vez coñecido o borrador de convenio e contrastados os orzamentos autonómicos a única conclusión posible é que o goberno do PSOE e BNG na Xunta non tivo, en ningún momento, verdadeira intención de construír a nova EDAR de Vigo. A evidencia está nos 5 millóns de euros que deixou para a depuradora, fronte os 115 que tería que aportar.
Pero á vista dos acontecementos tampouco parece ser unha prioridade para o goberno socialista de Madrid nin para o bipartito vigués. Nin Elena Espinosa, Ministra de Medio Ambiente, acepta ningunha das solucións de financiación propostas pola actual Xunta de Galicia, nin o Alcalde socialista do bipartito vigués ten feito os seus deberes.

Pero o Partido Popular, logo de evidenciar o nulo interese do Ministerio e do propio goberno municipal na construción da depuradora de Vigo, segue a considerar que a gravidade e a urxencia desta infraestrutura mandan.
Así, o Grupo Municipal do Partido Popular formula diante do Pleno da Corporación municipal de Vigo para a súa aprobación a seguinte proposta de acordo:

Que o Concello faga a tramitación necesaria para cumprir os seus compromisos para a construción da nova EDAR de Vigo.

Que o Alcalde de Vigo inste ao Ministerio de Medio Ambiente a aceptar calquera das dúas propostas que o Goberno da Xunta de Galicia lle presentou e que permitirían licitar e adxudicar as obras da nova Depuradora de Vigo de inmediato.

